
Doris J. Jensen, Siumut 

Inatsisartunut ilaasortaq                           

  

  

Ulloq 21. november 2018 apeqqarissaartoqarnerani 2019-imi Korea Kujallermi kul-

turisiortoqarnissaanut tunngatillugu apeqquteqaammut allakkatigut akissuteqaat.  

 

Asasara Doris, 

 

Ulloq 21. november 2018 apeqqarissaartoqarnerani apeqquteqarputit Korea Kujallermi 

danskit naalagaaffiat suleqatigalugu kulturisortoqarnissaanut tunngassuteqartumik, ma-

tumani allakkatigut akissuteqarfigissallutit oqaatiginikuuara. 

 

Apeqqutigivat Naalakkersuisut ilisimatitsissutigisinnaaneraat 2019-imi kultur-

isiortoqarnissaanut Danmarkip, Korea Kujalliup Kalaallillu Nunaata suleqatigiinnissaanut 

suliaq aallartinneqartussaq sumut killinnersoq. Tassunga atatillugu innersuussutigivat 

filmiliortartut Kalaallit Nunaat pillugu pilerisaarummik filmiliortussat suleqatigi-

neqarsinnaasut. 

 

Tassunga atatillugu ilisimatitsissutigissavara Danmarkimi Nunanut Allanut Ministeeria-

qarfimmik, Korea Kujallermi Danmarkip aallartitaqarfiannik filmiliortartunilluunniit 

suleqateqarnissamik isumaqatigiissuteqartoqarsimaneranik uppernarsaatissaqan-

ngitsoq. Ilisimatitsissutigisinnaavarali Ilinniartitaanermut, Kultureqarnermut, 

Ilageeqarnermut Nunanullu Allanut Naalakkersuisoqarfimmi sulisup aamma Danmarkimi 

Nunanut Allanut Ministeeriaqarfik Koreamilu Kujallermi Danmarkip aallartitaqarfiata 

akornanni e-mailikkut allaqatigiittoqarsimasoq, tassani naalakkersuisoqarfik ilisimatinne-

qarpoq kulturikkut suliallit assigiinngitsut Namminersorlutik Oqartussat kulturimut an-

ingaasaliissutaannit kiisalu tipsernermit lottornermillu aningaasaliissutinit aningaasali-

iffigineqarnissamut qinnuteqarsinnaasut, soorlu suliniutigisamut tunngatillugu kulturimut 

tunngasutigut suliffeqarfiit attavigineqarsinnaanerannik pineqartut erseqqissaaffigi-

neqarsimasut.  

 

 

Inussiarnersumik inuulluaqqusilluta 

Med venlig hilsen 

